
題紅樓夢

作者：富察明義　清

本作品收錄於《綠煙瑣窗集》

曹子雪芹出所撰《紅楼夢》一部，備記風月繁華之盛。蓋其先人為江寧織府。其所謂大

觀園者，即今隨園故址。惜其書未傳，世鮮知者。余見其鈔本焉。

其一

佳園結搆類天成，快緑怡紅別樣名。

長檻曲欄隨處有，春風秋月縂關情。

其二

怡紅院裏鬪嬌娥，娣娣姨姨笑語和。

天氣不寒還不暖，曈曨日影入簾多。

其三

瀟湘別院晚沉沉，聞道多情復病心。

悄向花陰尋侍女，問他曾否淚沾襟。

其四

追隨小蝶過牆來，忽見叢花無數開。

盡力一頭還兩把，扇紈遺��在蒼苔。

其五

侍兒枉自費疑猜，淚未全收笑又開。

三尺玉羅為手帕，無端擲去復拋來。

其六

晚��薄醉帽顏欹，錯認猧兒嗔玉狸。

忽向內房聞語笑，強來燈下一回嬉。

其七

紅楼春夢好糢糊，不記金釵正幅圖。

往事風流真一瞬，題詩贏得静工夫。

其八

��櫳悄悄控金鈎，不識多人何處遊。

留得小紅獨坐在，笑教開鏡與梳頭。

其九

紅羅繡纈束纖腰，一夜春眠魂夢嬌。

曉起自驚還自笑，被他偷換綠雲綃。

其十

入戶愁驚座上人，悄來階下慢逡廵。

分明窓紙兩璫影，笑語紛絮聽不真。

其十一

可奈金殘玉正愁，淚痕無盡笑何由。

忽然妙想傳竒語，博得多情一轉眸。

其十二

小葉荷羹玉手將，詒他無味要他嘗。

碗邊誤落脣紅印，便覺新添異樣香。

其十三

㧞取金釵當酒籌，大家今夜極綢繆。

醉��公子懷中睡，明日相看笑不休。

其十四

病容愈覺勝桃花，午汗潮回熱轉加。

猶恐意中人看出，慰言今日較差些。

其十五

威儀棣棣若山河，還把風流奪綺羅。

不似小家拘束態，笑時偏少默時多。

其十六

生小金閨性自嬌，可堪磨折幾多宵。

芙蓉吹㫁秋風狠，新誄空成何處招。

其十七

錦衣公子茁蘭芽，紅粉佳人未破瓜。

少小不妨同室榻，夢魂多箇帳兒紗。

其十八

傷心一首葬花詞，似讖成真自不知。

安得返魂香一縷，起卿沉痼續紅絲?

其十九

莫問金姻與玉緣，聚如春夢散如煙。

石歸山下無靈氣，縂使能言亦枉然。

其二十

饌玉炊金未幾春，王孫瘦損骨嶙峋。

X-GORB Books | zh.wikisource.org | CC BY-SA 4.0 4 / 5



題紅樓夢

青蛾紅粉��何處，慚愧當年石季倫。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

